
Eo am-panatanterahana an'io fiaikena io, dia mila tena

lalim-paka isika. Fivavahana lalim-paka Kristianisma. Ny

teny hoe lalim-paka dia midika hoe "mifanandrina amin'ny

fakany". Rehefa nampiditra ny filazantsara sy Jesosy i

Jaona Mpanao Batisa, dia hoy izy:

"Ary, indro, efa mipetraka eo amin’ny fototry

ny hazo sahady ny famaky; koa ny hazo

rehetra izay tsy mamoa voa tsara dia

hokapaina ka hatsipy any anaty afo.” (Matio

3:10)

Tsy hanapaka rantsana vitsivitsy na hanapaka ny vatan-

kazo akory Andriamanitra. Handeha mivantana any amin'ny

fakany izy. Mitaky ny hazo hamoa voa tsara Izy. Raha tsy

mamoa voa tsara ny hazo, dia lazain’Andriamanitra hoe

kapao izy.

Eo amin'ny taranaka tanora, dia misy ny fironana ho tena

lalim-paka. Heveriko fa mila ampaherezina io fironana io —

amin'ny lalana marina. Raha ny marina, matetika isika

taranaka zokiolona no manao marimaritra iraisana noho ny

mijoro lalim-paka tsy mivadika. Mila miara-miasa amin’ny

Fanahy Masina isika, izay matetika miantso zavatra hita fa

lalim-paka.

"Ary raha ny Fanahin’Izay nanangana an’i

Jesosy tamin’ny maty no mitoetra ao

anatinareo, dia Izay nanangana an’i Kristy

Jesosy tamin’ny maty no hamelona ny

tenanareo mety maty amin’ny Fanahiny, Izay

mitoetra ao anatinareo." (Romana 8:11)

Nanao fanambarana niavaka i Paoly eto. Nilaza izy fa ny

Fanahy Masina, ny Fanahin’Andriamanitra, no nanangana ny

tenan’i Jesosy tamin’ny maty tao am-pasana. Ary raha

manana an’io Fanahy Masina io ihany koa ianao ao amin’ny

tenanao, dia afaka manao zavatra betsaka izay ilainao ao

amin’ny tenanao Izy amin’ny alalan’ny Heriny. Tena lalim-

paka marina izany!

Misaotra Anao, Tompo ô , noho ny amin’ny ran’i Jesosy sy

ny asan’ny Fanahinao Masina. Manambara aho fa hikatsaka

fankatoavana lalim-paka tanteraka amin’ny fiarahana

amin’ny Fanahy Masina, satria tempolin’ny Fanahy Masina

ny tenako, navotana, nodiovina, ary nohamasinina tamin’ny

ran’i Jesosy, amin’ny anaran’i Jesosy Kristy, Amena.

‘’Ny finoana marina ara-
Baiboly dia avy ao am-po
ary mamaritra ny fomba
fiainantsika. Tsy hevitra
ara-tsaina fotsiny, izay
eritreretin’ny saina ; fa
hery tena izy miasa ao

am-po.’’

